
ADIERAZPEN XENOFOBO ETA DISKRIMINATZAILEEN
PREBENTZIORAKO MOZIOA

Olaia Duarte Lopez EH BILDU udal taldeko zinegotziak, Udalbatzaren Organo Araudiko
98.  artikulua  oinarri,  mozio  hau aurkezten  du Udalbatzan  azter  dadin. Mozioa  2016ko
maiatzaren  16an  Pertsonentzako  Zerbitzuen  Batzordean  aztertutako  interpelazioaren
ondorioa da.

JUSTIFIKAZIOA

Maiatzaren 2an Zurrumurruen Aurkako Sarearen (ZAS) aurkezpena egin zen  Udalbatza
aretoan. 2011. urtean Eusko Jaurlaritzatik martxan jarritako sare hau hainbat eragile sozial
eta instituzionalek osatzen dute, gizarte eraldaketarako estrategia bat aurrera eramateko,
giza-eskubideen eta kulturartekotasunaren aldeko eta arrazakeriaren aurkako ikuspegitik.

Pertsona  migratzaileei  buruzko  zurrumurru  oinarri  gabeek,  estereotipo  ezkorrek  eta
aurreiritziek intolerantziaren diskurtsoa elikatzen dute, eta luzarora haztegi ezinhobea dira
desberdintasuna, gizarte zatiketa eta diskriminazioa ereiteko. ZAS kanpainaren helburua
da, hain zuzen ere, eragina izatea pertsonen eta taldeen ideia, pertzepzio, estereotipo eta
kontzeptuetan,  jarrera  aldaketak  eragiteko  gure  gizarte  ohituretan,  norbanakoengan  eta
kolektiboetan. 

Dagoeneko,  sare  honek  baditu  identifikatuta  gure  gizartean  gehien  hedatuta  dauden
pertsona  etorkinen  inguruko  zurrumurruak:  errefuxiaturiko  pertsonek  arriskuan  jartzen
dute Europako segurtasuna, etorkinek lana kentzen digute, ez dute gure kultur identitatean
integratu nahi,  laguntza-ekonomikoen bizkar bizi  dira, bertakoei baino babes-ofizialeko
etxe  gehiago  ematen  zaizkie,  osasun  publikoaz  abusatzen  dute,  matxistagoak  dira  eta
genero-indarkeria kasuek gora egiten dute eta abar. 

ZAS kanpaina  aurkezten  ari  zen  ordu  eta  egun  berean,  Gizarte  Ekintzako  kontseilu
sektorialak DSBL edo AGIaren inguruko bilera  egin zuen. Bilera horretara  Plangintzako,
Inbertsioetako eta Prestazio Ekonomikoetako zuzendari nagusia etorri zen -Carlos Alfonso
Artola jauna-, Gipuzkoako Foru Aldundiaren izenean, Aldundiak diru sarrerak bermatzeko
laguntza zergatik kendu nahi duen azaltzera. 

Nahiz eta hasieratik adierazi zuen ez zela balorazioetan sartuko eta, soilik, datuak emango
zituela;  berak aipatutakoa  ZAS kanpainak aipatzen dituen zurrumurru negatiboetatik oso
gertu dagoela uste dugu. Honako hauek izan ziren bere hitzak:

http://www.donostia.eus/
http://zurrumurrurikez.eus/index.php/asilo-y-refugio?lang=eu

• Etorkinak  krisiaren  ondorioz  joan  egin  dira  eta  Gipuzkoaren  kasuan  irteera
prozesu natural hori aldatu da AGIren erruz. Era naturalean 40.000 etorkin egon
beharko lirateke Gipuzkoan, baina 45.000 ditugu eta hori AGIren ondorioa da. 

• Kasu batzuetan detektatu  dugu etorkinak  etortzen direla,  AGI  kobratzen  hasten
direla, bere lurraldera bueltatzen direla eta gero familia osoa ekartzen dutela.

• AGIren  erruz  etorkin  bereziak  etorri  dira  Gipuzkoara,  normalean  etorriko  ez
zirenak: batez ere, Magrebekoak eta Asiakoak. 

• Gero eta etorkin gehiagok jasotzen dute RGI eta hori ere berrikusiko da. 

• Hainbat herritan etorkinen pilaketa dago eta apurketa soziala eman da herrian.

Alde batetik, esandako hauek ezeztatzen dituzten datu eta argudioak erraz aurki ditzakegu
Lanbideko  datu  basean  edo  Behagi  institutoan  (adibidez,  pertsona  etorkinak  iristen
direnetik batez beste 5-10 urte pasatzen dira beraien herrialdera bueltatu arte lehenengo
aldiz; RGI jasotzen duten gehienak pentsionistak eta bertako langabetuak dira, batez ere,
emakumeen kasuan, eta abar). Bestetik, oso larria iruditzen zaigu Artola jaunak behin eta
berriro  errepikatu  izana  horrelako adierazpenak  ez  zituela  prentsa  aurrean  egingo -oso
gaizki ikusita daudelako-, baina eragile guztien aurrean lasai asko egin izana. Hau al da
ardura publikoa duen zuzendari batek izan behar duen jarrera? Arduratsua al da?

Oso adierazgarria  da,  maiatzaren 2an Donostiako Udalak,  beste  batzuekin batera,  ZAS
kanpainarekiko atxikimendua adierazi zuen egun berean ardura publikoa duen zuzendari
batek horrelako adierazpenak egitea. 

ZAS kanpainaren  estrategiaren  ezaugarri  nabarmen  bat  da instituzio  publiko,  gizarte
erakunde  eta  pertsona  banakoen  ahalegin  bateratua,  politika  publikoen  eta  gizarte
mugimenduen  jardueren  arteko  uztarketaren  bidez,  adierazpen  xenofoboen  aurka.  Uste
dugu  zurrumurru  xenofoboen  aurkako  lana  etxetik  hasi  behar  dugula  eta  Donostiako
Udalak  kanpainari  atxikimendua  ematea  eta  aldi  berean,  beste  gela  batean,  horrelako
informazioa hiriko elkarteei helaraztea guztiz kontrakoa dela.

Horregatik,  eta egoeraren larritasuna kontuan hartuta, behean sinatzen duen zinegotziak
honako MOZIO hau aurkezten du:

1. Udalbatzak eskatzen dio Udal  Gobernuari  eska diezaiela,  aldez aurretik,  Udalak
antolatutako  batzorde,  kontseilu  eta  ekitaldietan  parte  hartzen  duten  arduradun
publikoei hizkera eta argudiategi xenofoboak baztertzeko.

2. Udalbatzak eskatzen dio Udal Gobernuari Udalak antolatutako batzorde, kontseilu
eta ekitaldietan edozein parte hartzailek hizkera edo argudio xenofoboak erabiliko
balitu udal gobernukideen aurrean, jarrera hori unean bertan eta modu publikoan
zuzentzeko eska diezaiotela. 

http://www.donostia.eus/


IFK/
CIF 

P2007
400A / 
TEE/R

EL 
01200
697

10655
n I 

2011-
06

EH Bildu talde politikoa
Grupo político EH Bildu

Ijentea, 1 - Tel. 943481027 - www.donostia.eus -
      20003 Donostia 

3. Udalbatzak  eskatzen  dio  Udal  Gobernuari  ZAS  sarearen  balore  eta  helburuak
bereak  egin  ditzala,  eta  bertako  eragileekin  batera,  xenofobia  eta  diskurtso
arrazisten aurkako plana landu dezala, adosten diren iniziatiba zehatzak gure hirian
martxan jarriz. 

Donostian, 2016ko maiatzaren 20an

Olaia Duarte López

EH Bildu udal taldeko zinegotzia

